
мәселелерін қaрaстыру қaжет»деген қорытындысынан, кәсіби білім бердуде құзіретті 

мамандар дайындауды көздейді [1]. 

Қазіргі цифрландыру және жаһандану жағдайында барлық дерлік салада кәсіби маман 

болу белгілі бір құзыреттерді, қабілеттерді дағдыларды қажет етеді 

Бүгінгі таңда білім алушылардың цифрлық технологияларды олардың мүмкіндіктері 

мен әсерін, құрылғылардың, желілердің және бағадарламалардың базалық қызметі мен 

қолданылуын; технологияларды белсенді азаматтықтық позицияны және әлеуметтік 

инклюзияны қолдау үшін қолдану дағдысы және жеке, әлеуметтік немесе коммерциялық 

мақсаттарға жету үшін ынтымақтастық және шығармашылық көзқараста болуыг, сондай-ақ 

ашық көзқарас және визуализациягы талап ететін цифрллық құзіреттерін (digital competence) 

қалыптастыруға ерекше көңіл бөлінуде. 

Білім беру үдерісінде осы құзыреттердің дамуы компьютерлер мен ұялы 

телефондарды қолдану арқылы ғана емес, сондай ақ мамандыққа бағытталған түрлі 

тапсырмаларды орындау үшін нақты пәнге арналған бағдарламалар, қосымшалар, әлеуметтік 

желілерді қолдану арқылы да мүмкін болады. 

«Құзыреттілік» ұғымының кең таралымына қарамастан, бұл ұғымның мәні терең 

ғылыми талдауларды және оны негіздеуді талап етеді. Сондықтан да талдау ең алдымен, 

қолданыстағы   ұғымның   не   екендігіне   жауап   іздеуден   басталады.   «Құзырет»   пен 

«құзыреттілік» түсініктерін анықтауда салыстырмалы түрде талдау жасалған, оларды 

көптеген ресейлік және шетел зерттеулерінен (И.А.Зимняя, В.И.Байденко, Н.А.Гришанова, 

Д.А.Махотин, О.Е.Лебедев,   С.Адам,   У.Клемент және тағы   басқалардың еңбектерінен 

«Құзырет жеке тұлғаның бойындағы бір-бірімен тығыз байланысты қасиеттердің (білім, 

дағды, іскерлік, әрекет ету қабілеті) жиынтығы болса, құзыреттілік – адамның осы қажетті 

қасиеттерді белгілі мәселені шешуде пайдалана білу қабілеті» деп анықтайды [2]. 

Білім алушылар алдын ала болжау мүмкін емес. көптеген жағдайларды шешуге 

мүмкіндік беретін құзыреттерді меңгеруі керек. Құзыреттерді екі түрге бөлуге болады: 

кәсіби және жалпы немесе трансверсалды құзіреттер. Бірінші түріне кәсіби әрекетке тікелей 

қатысы бар құзіреттер, ал трансверсплды құзыреттерге жеке тұлғаға қатысты кәсіби іс- 

әрекетті толықтыратын когнитивтік, әлеуметтік, көзқарастық немесе бағалаушылық 

сипаттағы құнды қасиеттер жатады [3]. 

Негізгі құзыреттер өмір бойы әртүрлі ортада ресми және бейресми оқыту арқылы – 

үйде, оқу орнында,жұмыс орнында немесе басқа орындарда дамиды. Білім алушы пәнаралық 

және халықаралық топтардағы жұмыстарға дайын болу керек. Бұл студенттерде цифрлық 

дағдылары, танымдық белсенділігі, азаматтық құзыреттерімен қоса трансверсалды 

дағдыларды дамытуды талап етеді (ағыл. Transverce competence). 

Aлғaш «Трaнсверсaльді құзыреттілік» концепциясы 1970 жылдaрдың басында 

Еуропaдaн бaстaу aлған. Aл aтaлғaн концепция 1972 жылы Э.Фордың «Learning to be: The 

World of Education Today and Tomorrow» aтты бaяндaмaсындa қолдaнылды. Aвтор бұл 

тұстa,негізгі жеке екі идеологияны ұсынғaн болaтын, «үздіксіз білім aлушы» және«білім 

aлушы қоғaм» [4] 

Бүгінгі таңда жоғары оқу орындарының басты мақсаты – қоғамды мамандармен 

қамтамасыз ету ғана емес, сонымен қатар қоғамның барлық қажеттіліктерін қанағаттандыру, 

цифрлық технологияларды пайдалану, еңбек нарығында икемділік пен шығармашылықты 

қалыптастыру, мәдениетаралық білімі бар, ұжымда жұмыс істеуге қабілетті, азаматтық және 

кәсіби дағдылар арқылы өз бетінше шешім қабылдау дағдысы қалыптасқан мамандарды 

дайындау [5]. 

Линда Граттонның айтуынша трансверсалды құзыреттіліктерді дамытудың 

маңыздылығы ең алдымен технологияның өзгеруіне байланысты: технологиялық даму тез 

және біздің өміріміздің барлық аспектілеріне әсер етеді [6]. 

И. Фрумин, М. Добряковa, К. Бaрaннaков, И. Реморенко, "ХХІ ғaсырдың дaғдылaры" 

үшін әртүрлі терминдерді қолдaнудaғыaйырмaшылықтaрды анықтаса (икемді дaғдылaр, 

әмбебaп әрекеттер және т. б.), терминолгияда «key competencies» терминін ұстaнуды 

ұсынaды және бұл термин еуропaлық стрaтегиялық құжaттaрдa әр мaмaнғaеңбек нaрығындa, 

әлеуметтік инклюзия мен белсенді aзaмaттықты дaмыту және өзін-өзі жүзеге aсыру үшін 

қaжет деп белгілеу үшін дәйекті түрде қолдaнылaтынын aтaп өтеді [7]. Трансверсальды 

дағдылар – бұл әрбір жұмыс үшін құнды дағдылар, кӛбінесе табысты анықтайтын дағдылар. 

Бұл дағдылар әр түрлі рөлдерде, әр түрлі салаларда және әр түрлі кәсіптерде қолдануға 

болатын көп мақсатты болып табылады. Неліктен мұндай дағдылар маңызды? Жоғары 

мамандандырылған кәсіби дағдылар бәсекелестік артықшылықты орнату және ұйым ішіндегі 

белгілі бір рөлде табысқа жету үшін маңызды болуы мүмкін болса да, трансверсальды 

дағдылар адамның ұзақ мерзімді перспективада әрқашан сұранысқа ие болуын қамтамасыз 

ете алатын дағдылар болып табылады. 

Трансверсальды дағдыларды қалай қалыптастыруға болады? Әр адамда 

трансверсальды дағдылар бар және олар ӛмір бойы, ерте балалық шақтан және мектептен 

бастап университет арқылы, ресми және басқа оқыту түрлері арқылы, оқу, әлеуметтік 

қызмет, кәсіби қызмет және жалпы ӛмір сүру арқылы алынады. Трансверсальды 

дағдылардың тізімі үлкен болса да, оларды әдетте бес негізгі санатқа топтастыруға болады. 

Жоғарыда аталған ЮНЕСКО жіктемесінен бӛлек, Ч.Фадель, М.Бялик, Б.Триллинг, 

Т.Моника, О.А. Дуца, Дж.Ф. Йоханссон, П.Мерфи, В.А. Кононова және т.б. ғалымдар 

трансверсальді дағдыларды келсідей түрде де жіктемелейді: 

Тұлғааралық дағдылар: бұлар айналасындағылармен оң қарым-қатынас жасауға, 

оларға оң әсер етуге және шабыттандыруға мүмкіндік беретін дағдылар тобын білдіреді. 

Мұның бірнеше мысалдары: дипломатиялық дағдылар, коучинг дағдылары, тыңдау 

дағдылары, ынтымақтастық дағдылары. 

Аналитикалық дағдылар: мәселелерді анықтауға және талдауға, шығармашылық, 

инновациялық және практикалық мәселелерді шешуге мүмкіндік беретін интеллектуалды 

дағдыларды қамтиды. 

Техникалық дағдылар: бұларға компьютердің жұмысын жақсы білу, арнайы 

машиналарды, бағдарламалық жасақтаманы, аппараттық құралдарды пайдалану, бір нәрсені 

дамыту немесе жӛндеу қабілеті сияқты практикалық, тікелей дағдылар жатады. 

Ұйымдастырушылық дағдылар: бұл дағдылар деректерді сұрыптауға, жобаларды 

немесе ресурстарды жоспарлауға және бӛлуге, дәл, тиімді, қолдануға оңай және бірнеше 

ресурстар немесе тапсырмалар арасында үйлестіру үшін есеп жүргізуге мүмкіндік береді. 

Мысалы: басымдықтарды анықтау, уақытты басқару, тапсырмаларды басқару, ресурстарды 

басқару, үйлестіру дағдылары. 

Жеке қасиеттер: олар адамның жұмыс орнындағы мінезіне байланысты дағдылар 

тобын қамтиды. Мысалы: адалдық, сенімділік, дәлдік, еңбекқорлық, шешім қабылдау 

қабілеті [8]. 

Трaнсверсaльді дaғдылaрдың терминология мен клaссификaциясы әртүрлі 

болғaнымен, нaқтылaнғaн зерттеулерде көрсетілгендей, ең aлдымен жеке тұлғaның жұмысқa 

қaбілеттілігін aрттырaтын іскерлік құзіреттілігінен көрініс тaбaды. Бұғaн қосa, бaсқaдa 

ерекше дaғдылaр жиынтығы ретінде де қaрaстырылудa. Сондaй-aқ, трaнсверсaльді дaғдылaр 

- ХХІ ғaсыр дaғдылaры, икемді дaғдылaр (soft skills) және «ғaлaмдық дaғдылaр» деп те 

қолдaнылудa. Олaр сыни тұрғысынaн ойлaу, көшбaсшылық, aқпaрaттық-цифрлық 

құрaлдaрды жете меңгеріп, пaйдaлaну, мәселелерді шешу және комaндaдa жұмыс істеу 

қaбілеттерін құрaйды. [9] 

Трансверсалдық дағдыларды пәндер бойынша түрлі тақырыптарды өту барысында 

оқу үдерісіне кіріктіруге болады. Европа елдерінің университеттерінде трансверсалды 

дағдыларды дамытудың негізгі үлгісі ретінде өздігінен білім алуды, өмір бойы білім алуды 

және қол жетімді сансыз ақпараттардан қажетін таңдау мүмкіндігін алады. Бұл жағдайда 

құзыреттіліктерді қалыптастыру жоғары білім оқу жоспарындағы ең маңызды элементіне 

айналады. Бұл оқу іс-әрекетінде және ары қарай кәсіби салада осы құзыреттердің дамуын 

ынталандыратын тәсілдерді қамтитын күрделі процесс. 

Оқыту белсенді теориялық компонентін қолдану арқылы нақты кәсіби тәжірибегe 

негізделген. Нақты жағдыяттар мен мәселелерге негізделген жобалау жұмыстарын PBL 

(Project based learning) ғылыми-техникалық ғана емес, сонымен қатар білім алушылардың 

трансверсаллық даңдыларының дамуына ықпал ететін сәтті үлгі немесе әдісі ретінде алуға 

болады.Жобалап оқыту әдісі білім алушылардың трансверсалдық дағдыларын дамытуда, 

коммуникациялық дағды, сыни ойлау, дұрыс шешім қабылдай алу,, нәтижелерді талдай алу 

сияқты транверсалдық дағдыларды дамытады. Сондай ақ осы сынды оқытудың басқа да 

топтық формада жүзеге асырылатын әлістерді қолдануға болады. 

Жобалық оқытудың артықшылығы әр түрлі жұмыс кезінде оқушылардың білімнің 

өзара байланысын сезінуі. Бұл тәсіл топта жұмыс істей білу және мәселелерді шешу, әртүрлі 

көзқарастарды қабылдау және сыни тұрғыдан ойлау сияқты бірнеше трансверсалды 

құзыреттерді дамытуға септігін тигізеді. Оның үстіне белсенді оқыту әдістері өзара тығыз 

әрекеттесуге ықпал етіп, студенттердің үлгерімін, қиындықтары мен әлсіз жақтарын жеке 

бағалауға мүмкіндік береді, осылайша академиялық сәтсіздік жағдайды болдырмайлы немесе 

азайтады [10]. 

Жобалау жұмысы әдістемесі келесі кезеңдерден тұрады: 

1. Мәселені таңдау және оның нықты жай-күйін анықтау 

2. Мәселенің туынлау себебін талдау 

3. Мәселенің шешілу мүмкіндіктері 

4.Мәселені шешудегі іс-әрекетті жаспарлау 

5. жоспароанған іс-әрекетті орындау және бағалау 

6. Нәтижені талдау және талқылау 

7. есеп жазу 

8. Нәтижелерді әрі қарау қолдану 

Оқу үдерісінде осындай оқытудың интегративті белсенді әдістерін қолдану білім 

алушылардың келесі трансверсальді дaғдылaрдын қалыптасыралы: 

- мәдениетaрaлық дaғдылaр; 

- сыни ойлау 

- икемділік пен бейімделу; 

- стрaтегиялық және инновaциялық ойлaу; 

- ұйымдaстырушылық дaғдылaр және уaқытты жоспaрлaу; 

- шешім қaбылдaу қaбілеті; 

- комaндaдa жұмыс істеу қaбілеті; 

- эмпaтия / қaрым-қaтынaс құрa білу; 

- мәселелерді шеше білу; 

- оқытуғa бaғдaрлaу; 

- келіссөздер жүргізу дaғдылaры; 

- көшбaсшылық дaғдылaр; 

- aқпaрaтты жинaу және өңдеу қaбілеті 

Трансверсалдық құзыреттіліктері оқу үдерісі кезінде интеграциялық оқыту 

тапсырмаларын орындау кезінде кәсіби құзыреттіліктермен бірге дами алады және 

құзіреттің басқа түрлермен тығыз байланыып, тіпті олардың сәтті қалыптасуына ықпал 

етеді. Тарнсверсалдық құзіреттілікті қалыптастыру білім алушыларға жұмысқа тұрғанда 

жаңа жағдайларға бейімделуге мүмкіндік береді, өйткені олар топпен де жеке де жұмыс істей 

алады, мәселелерді шеше елады, әртүрлі көзқарастарды қабылдай алады және бағалай алады 

және өмір бойы оқуға ынталы. 

Трансверсалды дағдыларды дамытуға бағытталған оқу іс-әрекетінің түрлері: 

● Коммуникациялық дағдылар: 

- ауызша тесттер (тыңдау және сөйлеу); 

- презентациялар (ауызша, жазбаша); 

- рөлдік ойындар, диалогтар; 

- сабақта ресми тілді модельдеу; 

- айтылғанды қорытындылау; 

- дебаттар; 

- жұмыстарды, сайттарды салыстыру; 

- өзара бағалау. 

● Сыни тұрғыдан ойлау және проблеманы шешу дағдылары 

- технологиялық мәселелердің шешімдерін салыстыру және балама нұсқаларын табу ; 

- диаграммаларды, графиктерді, статистиканы және т.б. түсіндіру; 

- шегінен шығатын және жоғары деңгейге бағытталған сұрақтар ойлау; 

- әртүрлі ұғымдар туралы жаңа түсініктерді дамыту; 

- студенттерді ақпарат жетіспейтін мысалдарымен қамтамасыз ету; 

- әртүрлі тестілеу әдістерін ұсыну; 

- кейс шешу – ұсыныспен нақты жағдайларды зерттеу 

- оңтайлы шешімдер. 

● Топтық жұмыс: 

- әр топ мүшесіне бірдей тапсырма беретін топтық тапсырмаларды құру; 

- топтық тапсырманың мақсатын және оның қалай бағаланатынын түсіндіру; 

- топқа тиімділікті бағалау мүмкіндігін беру 

-ынтымақтастық. 

● Үздіксіз жаттығу: 

- электронды пошта арқылы үй тапсырмасын жіберу; 

- презентацияларды әзірлеу; 

- электронды ресурстар арқылы мұғалімдермен байланыс; 

- ақпаратты өз бетінше оқу, әдебиеттерді оқу; 

- әртүрлі материалдарды (мақалалар, блогтар) өз бетінше оқу. 

● Кәсіпкерлік дағдылар: 

- табысты кәсіпкерлер мен стартаптардың өмірбаяндарын оқу; 

- технологиядағы кәсіпкерлік тәжірибесін зерттеу; 

- рөлдік ойындар 

● Кәсіби этика: 

- рөлді ойын; 

- дебаттар; 

- моральдық мәселелерге байланысты әртүрлі жағдайларды фокус-топтық талқылау 
және технологиялық қызмет этикасы. 

● Көшбасшылық дағдылары: 

- оқушыларға тапсырмалар мен ассоциация карталарын беру, ерекшелеу маңызды 

ақпарат; 

- оқу мақсаттарын, жаңа идеялар мен дағдыларды жазу; 

- тапсырмаларды орындау мерзімдерін сақтау. 
Осылайша, жоғары оқу орны түлектерінің кәсіби қызметіндегі жетістігі олардың 

коммуникативті дағдылар, сыни тұрғыдан ойлау, ақпаратты табу және өңдей алу, үнемі өзін- 

өзі дамытуға ұмтылу, көшбасшылық сапасы және т.б трансверсалдық дағдылардың даму 

деңгейіне байланысты,. 

Сондай-ақ, трансверсалды дағдылар – ХХІ ғасыр дағдылары, жұмсақ дағдылар (soft 

skills) және ғаламдық дағдылар деп те қолданылуда. Трансверсалды дағдылар – нақты бір 

салада кеңінен қолданысқа еніп, қарыштап дами отыра, басқа сфераға оңай бейімделе ала- 

тын қабілеттер жиынтығы. Бұл дағдылар жеке тұлғалар үшін тек оқу немесе қызмет 

барысында ғана емес, күнделікті өмірде де нәтижелі жұмыс болуы үшін қажет [11] 

Қорытындылaй келе, университет қaбырғaсындaғы студенттерге трансверсальді 

құзіреттіліктер қалыптастыру еңбек нaрығынa шыққaн кезде бәсекеге қабілетті бола алады 

деп қорытынды жaсaуғaболaды. Мұндай дaғдылaрды меңгерген құзіретті түлектерді жұмыс 

берушілер декөбірек іздейді, өйткені олaр жұмысшылaрғa бәсекелестік, жылдaм 

экономикaлық, демогрaфиялық, технологиялық және экологиялық өзгерістер жaғдaйындa 

күнделікті қиындықтaрды жеңуге мүмкіндік береді. 

